
Shri Bala Stavaraja 3

ஶ்ரீபா³லாஸ்தவராஜ: 3

ௐ அஸ்ய ஶ்ரீபா³லாஸ்தவராஜஸ்தோத்ரஸ்ய ஶ்ரீம்ரு’த்யுஞ்ஜய ரு’ஷி: ।
ககுப்ச²ந்த:³ । ஶ்ரீபா³லா தே³வதா । க்லீம் பீ³ஜம் । ஸௌ: ஶக்தி: । ஐம் கீலகம் ।
போ⁴க³மோக்ஷார்தே² ஜபே விநியோக:³ ।
த்ரிபீ³ஜபா⁴ஜாயுக்தேந கராங்கௌ³ ந்யாஸமாசரேத் ।
த்⁴யாநம் தத: ஶ‍்ரு’ணுஷ்வாஶு ஸர்வைஶ்வர்யப்ரதா³யகம் ॥ 1॥
அக்ஷபுஸ்தத⁴ராம் ரக்தாம் வராப⁴யகராம்பு³ஜாம் ।
சந்த்³ரமுண்டா³ம் த்ரிநேத்ராம் ச த்⁴யாயேத்³பா³லாம் ப²லப்ரதா³ம் ॥ 2॥
ஐம் த்ரைலோக்யவிஜயாயை ஹுँ ப²ட் । க்லீம் த்ரிகு³ணரஹிதாயை ஹுँ ப²ட் ।
ஸௌ:ஸர்வைஶ்வர்யதா³யிந்யை ஹுँ ப²ட் ।
நாத: பரதரா ஸித்³தி⁴ர்நாத: பரதரா க³தி: ।
நாத: பரதரோ மந்த்ரஸ்ஸத்யம் ஸத்யம் வதா³ம்யஹம் ॥ 3॥
ரக்தாம் ரக்தச்ச²தா³ம் தீக்ஷ்ணாம் ரக்தபாம் ரக்தவாஸஸீம் ।
ஸ்வரூபாம் ரத்நபூ⁴ஷாம் ச லலஜ்ஜிஹ்வாம் பராம் ப⁴ஜே ॥ 4॥
த்ரைலோக்யஜநநீம் ஸித்³தா⁴ம் த்ரிகோணஸ்தா²ம் த்ரிலோசநாம் ।
த்ரிவர்க³ப²லதா³ம் ஶாந்தாம் வந்தே³ பீ³ஜத்ரயாத்மிகாம் ॥ 5॥
ஶ்ரீபா³லாம் வாருணீப்ரீதாம் பா³லார்ககோடித்³யோதிநீம் ।
வரதா³ம் பு³த்³தி⁴தா³ம் ஶ்ரேஷ்டா²ம் வாமாசாரப்ரியாம் ப⁴ஜே ॥ 5॥
சதுர்பு⁴ஜாம் சாருநேத்ராம் சந்த்³ரமௌலிம் கபாலிநீம் ।
சது:ஷஷ்டியோகி³நீஶாம் வீரவந்த்³யாம் ப⁴ஜாம்யஹம் ॥ 6॥
கௌலிகாம் கலதத்த்வஸ்தா²ம் கௌலாவாராங்கவாஹநாம் ।
கௌஸும்ப⁴வர்ணாம் கௌமாரீம் கவர்மதா⁴ரிணீம் ப⁴ஜே ॥ 7॥
த்³வாத³ஶஸ்வரரூபாயை நமஸ்தேऽஸ்து நமோ நம: ।
நமோ நமஸ்தே பா³லாயை காருண்யாயை நமோ நம: ॥ 8॥

வித்³யாவித்³யாத்³யவித்³யாயை நமஸ்தேऽஸ்து நமோ நம: ।
வித்³யாராஜ்ஞ்யை மஹாதே³வ்யை ஶிவாயை ஸததம் நம: ॥ 9॥
ஐம் பா³லாயை வித்³மஹே க்லீம் த்ரிபு⁴வநேஶ்வர்யை தீ⁴மஹி ।
ஸௌ: தந்நோ தே³வீ ப்ரசோத³யாத் । ஐம் பா³லாயை ஸ்வாஹா ॥ 10॥
த்³வாத³ஶாந்தாலயாம் ஶ்ரேஷ்டா²ம் ஷோட³ஶாதா⁴ரகா³ம் ஶிவாம் ।
பஞ்சேந்த்³ரியஸ்வரூபாக்²யாம் பூ⁴யோ பூ⁴யோ நமாம்யஹம் ॥ 11॥
ப்³ரஹ்மவித்³யாம் ப்³ரஹ்மரூபாம் ப்³ரஹ்மஜ்ஞாநப்ரதா³யிநீம் ।
வஸுப்ரதா³ம் வேத³ரூபாம் வந்தே³ பா³லாம் ஶுபா⁴நநாம் ॥ 12॥
அகோ⁴ராம் பீ⁴ஷணாமாத்³யாமநந்தோபரிஸம்ஸ்தி²தாம் ।
தே³வதே³வேஶ்வரீம் ப⁴த்³ராம் ஶ்ரீபா³லாம் ப்ரணமாம்யஹம் ॥ 13॥
ப⁴வப்ரியாம் ப⁴வாதா⁴ராம் ப⁴க³ரூபாம் ப⁴க³ப்ரியாம் ।
ப⁴யாநகாம் பூ⁴ததா⁴த்ரீம் பூ⁴தே³வபூஜிதாம் ப⁴ஜே ॥ 14॥
அகாராதி³க்ஷகாராந்தாம் க்லீபா³க்ஷராத்மிகாம் பராம் ।
வந்தே³ வந்தே³ மஹாமாயாம் ப⁴வப⁴வ்யப⁴யாபஹாம் ॥ 15॥
நாடீ³ரூப்யை நமஸ்தேऽஸ்து தா⁴துரூப்யை நமோ நம: ।
ஜீவரூப்யை நமஸ்யாமி ப்³ரஹ்மரூப்யை நமோ நம: ॥ 16॥
நமஸ்தே மந்த்ரரூபாயை பீட²கா³யை நமோ நம: ।
ஸிம்ஹாஸநேஶ்வரி துப்⁴யம் ஸித்³தி⁴ரூப்யை நமோ நம: ॥ 17॥
நமஸ்தே மாத்ரு’ரூபிண்யை நமஸ்தே பை⁴ரவப்ரியே ।
நமஸ்தே சோபபீடா²யை பா³லாயை ஸததம் நம: ॥ 18॥
யோகே³ஶ்வர்யை நமஸ்தேऽஸ்து யோக³தா³யை நமோ நம: ।
யோக³நித்³ராஸ்வரூபிண்யை பா³லாதே³வ்யை நமோ நம: ॥ 19॥
ஸுபுண்யாயை நமஸ்தேऽஸ்து ஸுஶுத்³தா⁴யை நமோ நம: ।
ஸுகு³ஹ்யாயை நமஸ்தேऽஸ்து பா³லாதே³வ்யை நமோ நம: ॥ 20॥
இதீத³ம் ஸ்தவராஜாக்²யம் ஸர்வஸ்தோத்ரோத்தமோத்தமம் ।
யே பட²ந்தி மஹேஶாநி புநர்ஜந்ம ந வித்³யதே ॥ 21॥
ஸர்வபாபஹரம் புண்யம் ஸர்வஸ்போ²டவிநாஶகம் ।
ஸர்வஸித்³தி⁴ப்ரத³ம் ஶ்ரேஷ்ட²ம் போ⁴கை³ஶ்வர்யப்ரதா³யகம் ॥ 22॥

இதி ஶ்ரீபா³லாஸ்தவராஜ: (3)ஸம்பூர்ண: ।

